
CONVENIO ENTRE O CONCELLO DE VIGO E A “ASOCIACION DE PERSONAS
SORDAS DE VIGO” PARA AXUDAR AO FINANCIAMENTO DOS GASTOS
DERIVADOS DA CONTRATACION DUN INTERPRETE DE LINGUA DE SIGNOS

REUNIDOS

Dunha parte, D. Pablo Luis Estévez Rodriguez na sta calidade de Concelleiro Delegado da Area
de Participaciéon Cidada e Festas do Concello de Vigo (CIF : P-3605700-H), con enderezo en
Praza do Rei s/n de Vigo.

Doutra parte, Don Antonio Castro Neira (DNI: 3330*****) en calidade de presidente da
“Asociacion de Personas Sordas de Vigo”, con CIF: G-36622835, con domicilio social na Rua
Romil, 24 Baixo, de Vigo, en nome e representacion da mesma, segundo resulta da certificacion
incorporada ao expediente 10062/320.

E, actuando dona Susana Gallardo Farifia, en calidade de secretaria de Administracién Municipal
do Concello de Vigo, dando fe do acto.

Actuando no exercicio dos seus respectivos cargos e tendo os comparecentes a capacidade legal
necesaria para o outorgamento do presente convenio,

MANIFESTAN

I- Conforme ao previsto pola lexislacion vixente, Lei 7/1985, Reguladora das Bases de Réxime
Local, Lei 5/1997 da Administracion Local de Galicia, RDL 781/1986, Texto Refundido en materia
de Réxime Local, RD 2568/1986 de Organizacion, Funcionamento e Réxime Xuridico das
Corporaciéns Locais, o Concello de Vigo recofiécelle & cidadania os dereitos fundamentais a
participar directamente na actividade da administracion municipal e a autoorganizarse a traves de
asociacions e ser apoiada nos devanditos procesos.

Atendendo a estes principios basicos, o Concello de Vigo comprométese non s6 a garantir a
participacion senon tamén a promovela activamente.

II- De conformidade co Regulamento de Participacion Cidada (acordo plenario do 26/03/92,
modificado por acordo do 31/03/93), a “Asociacion de Personas Sordas de Vigo” (ASV), atOpase
inscrita no Rexistro Municipal de entidades sen animo de lucro do Concello de Vigo ¢é nimero
266/92.

Ill.- Que a entidade “Asociacién de Personas Sordas de Vigo”, conforme ao establecido no artigo
7 dos seus Estatutos asume a representacion e defensa dos intereses das persoas xordas e dos
seus familiares no seu ambito territorial, a cuxo efecto asume, entre outros, os seguintes fins e
actividades:

eRepresentar s persoas que a integran, participando nos foros sociais e organismo publicos
oportunos.

eTraballar para mellorar a calidade de vida das persoas xordas e dos seus familiares nos eidos
familiar, infantil, educativo, sanitario, laboral e calquera outro.

eTraballar para acadar un marco legal que permita a plena igualdade e participacion social das
persoas xordas.

eTraballar para conseguir o recofiecemento legal e social adecuado para a Lingua de Signos
Espafiola, impulsando a sUa investigacion e difusion.

elmpulsar o pleno acceso das persoas xordas a todos o0s niveis do sistema educativo,
fomentando o bilingtiismo- biculturalismo.

ePromover o acceso a formaciébn e ao emprego das persoas xordas en igualdade de
oportunidades que o resto da cidadania.

*Fomentar a autonomia e a independencia das persoas xordas e a eliminacién de barreiras de
comunicacion.

ePotenciar e dar continuidade aos servizos de intérpretes de Lingua de Signos en todos os
ambitos da vida social, velando pola adecuada formacién das persoas intérpretes.

eSensibilizar & sociedade sobre as necesidades e demandas das persoas xordas e dos seus
familiares.

*Fomentar a investigacion sobre calquera tema de interese para mellorar a situacién social e a
calidade de vida das persoas xordas e dos seus familiares.

IV.- Entre os principios que informan a actuacion da ASV, encontranse ao respecto & pluralidade e
diversidade dos seus asociados, a transversalidade nas suas actuacions, a participacion igualitaria
entre homes e mulleres, ou a autonomia, independencia e protagonismo das persoas xordas. As
slas actividades estdn abertas a calquera beneficiario que redna as condicidéns esixidas pola
indole dos seus fins.

As accions desenvolvidas pola ASV foron evolucionando dende o obxectivo de crear un “punto de
encontro” na cidade, ata o momento actual no que se persegue o logro dunha real e efectiva
participacién das persoas xordas na sociedade, mellorando a sUa calidade de vida e tentando
ofrecer cada vez un maior numero de actividades e servizos.

V.- Que o Concello de Vigo, é cofiecedor das actividades que ven realizando a ASV para atender
as necesidades deste colectivo, e en consideracién ao seu interese tanto social, publico e de
promocién dunha finalidade publica, e tendo en conta que a ASV € a principal representante deste
colectivo, estimase conveniente a concesion da subvencion solicitada co obxectivo de establecer
un marco de colaboracion entre o servizo de Participacion Cidad4 e a ASV para aumentar 0s
medios humanos ao servizo deste colectivo, co fin de mellorar, por unha banda, as tarefas de
xestion e organizacién do persoal directivo, laboral ou colaborador da devandita asociacion para
levar a cabo as actividades programadas no local social, e por outro lado, garantir a cooperacion
entre estas duas entidades para que nas slas actividades anuais poidan contar cun profesional
intérprete da lingua de signos que facilite a comunicacién directa as persoas con discapacidade
auditiva.

VI.- Que o Concello de Vigo no seu vixente orzamento, aprobado polo Pleno Xeral, en sesion
ordinaria do 23/12/2020, prevé nominativamente, na partida 9240.4890008 “Convenio Asociacion
de Xordos”, a concesion dunha subvencion por importe de 7.000 € a favor da “Asociacion de
Personas Sordas de Vigo”.

VIl.- Tendo en conta que, de acordo co disposto no artigo 26.1 da Lei 9/2007, de 13 de xufio, de
Subvenciéons de Galicia (LSG), o convenio serd o instrumento habitual para canalizar as
subvencions previstas nominativamente nos orzamentos da Administracién concedinte, as partes
intervenientes conclien o presente convenio co fin de regular os termos da sUa concesién, cuxo
obxecto é axudar ao financiamento dos custes salariais, derivados da contratacion dun profesional

intérprete da lingua de signos a tempo parcial durante os meses de marzo a setembro de 2021
(15/03/21- 30/09/21), tanto para mellorar os servizos ofertados no seu local social, como aqueles
outros requiridos pola Concelleria de Participacion Cidadd e Festas, e demais asociacions
legalmente inscritas no Rexistro Municipal de Asociacions. O custe salarial, segundo memoria
achegada pola entidade, é o reflectido a seguir:

~ CUSTE SALARIAL 2021
INTERPRETE LINGUA DE SIGNOS
XORNADA A TEMPO PARCIAL (15/03/21-30/09/21)

Coste ISLE 6 Meses e 17 Dias
Salario 801,81 + SS Empresa 262,59 + Indemnizaciéon 160,38 7.165,19 €
TOTAL GASTOS 7.165,19 €

VIIl.- Que a entidade ASV, non incorre en ningunhas circunstancias e prohibicidns recollidas no
artigo 13 da Lei 38/03, de 17 de novembro, Xeral de Subvencidns (LXS), para obter a condicién de
beneficiaria da subvencion, atbpase ao corrente das sUas obrigas tributarias coas administracions
estatal, autonémica e local, e fronte a Seguridade Social, segundo resulta das declaracions
responsables e certificacions incorporadas ao expediente.

IX.- Que en base as precedentes consideracions e ao interese social, cultural, publico e
economico que para a cidade de Vigo representan as actividades que desenvolve a entidade
“Asociacion de Personas Sordas de Vigo”, o Concello de Vigo e a devandita asociacién convefien
a sUa colaboracion no &mbito sociocomunitario e a celebracion deste convenio, de conformidade
COos seguintes

PACTOS

Primeiro.- A entidade “Asociacién de Personas Sordas de Vigo” comprométese a colaborar coa
Concelleria de Participacion Cidada e Festas do Concello de Vigo en canto a prestacion dos
servizos dun intérprete da lingua de signos e, concretamente, a:

1. Contratar os servizos do profesional intérprete da lingua de signos a tempo parcial durante os
meses de marzo a setembro de 2021 (15/03/21 - 30/09/21), organizar e planificar o traballo que
vai desempenfar.

2. A persoa contratada para a prestacion do servizo de intérprete de lingua de signos debera
cumprir as disposicions vixentes en materia laboral, Seguridade Social e saude laboral.

3. Encargarse de facer os pagos das cantidades correspondentes a terceiros, no que respecta a
soldos, seguros, retencions etc., motivadas polas accions emprendidas neste convenio, a tal
efecto, a Asociacion debera presentar copias dixitalizadas, asinadas dixitalmente, dos documentos
acreditativos da cotizacién a Seguridade Social e de retencion e ingreso a conta do IRPF respecto
da persoa dependente da asociacién adicado ao cumprimento do obxecto do presente convenio.

4. O Concello de Vigo, en ningln caso, asumird responsabilidade algunha respecto ao referido
persoal.

5. Os servizos a realizar polo profesional intérprete da lingua de signos desenvolveranse conforme
as peticiébns e planificacion anual da “Asociacién de Personas Sordas de Vigo”. Todas as
demandas deberén ser cubertas, na medida do posible, na suUa totalidade, en especial, en materia
de horarios.

6. Nas conferencias, relatorios ou na organizacion de eventos en coordinacién co servizo de
Participacion Cidada, facilitarase o enderezo, o horario e as condiciéns da sala, a situacion do
intérprete e os descansos periddicos (de 5 a 10 minutos por cada 30 minutos de interpretacion
realizada), atendendo sempre as peticions formuladas polo profesional intérprete da lingua de
signos, para favorecer a recepcion e a calidade da mensaxe, e ademais facilitarase sempre que
foxe posible e, como minimo, cunha semana de antelacién, un resumo ou copia do relatorio a
impartir. Comunicarase calquera incidencia que imposibilite ou aprace a actividade e, no seu caso,
a nova data e horario de celebracion.

7. O horario de prestacion de servizos serd tan flexible coma sexa posible, instaurandose a
realizacién de 23 horas 45 minutos semanais, organizandoas dende a “Asociacion de Personas
Sordas de Vigo” conforme a planificacion presentada.

8. 0 codigo deontoloxico da profesiébn de intérprete de lingua de signos garante a
confidencialidade, a fidelidade na comunicacién e a obxectividade do seu traballo. As condicidons
nas gue se desenvolveran os servizos deben ser claras e explicitas, cofiecidas e aceptadas por
ambas as partes.

9. O servizo ofrecido polo intérprete sera totalmente gratuito.

10. O custe imputable ao Convenio de colaboracién entre o Concello de Vigo e a “Asociacion de
Personas Sordas de Vigo” para o ano 2021, serd o correspondente ao periodo de contratacion
real do/a intérprete da lingua de signos, é dicir, de marzo a setembro de 2021 (15/03/21- 30/09/21)
e o custe que subvencionara o Concello de Vigo, en ningln caso, superara o importe conveniado
de 7.000 £.

11. Facilitar a actuacion de inspeccion, control que, en calqguera momento, poderan realizar os
técnicos do Concello de Vigo, para o seguimento e comprobacion do cumprimento do obxecto do
convenio, polo que, a entidade estara obrigada a achegar canta informacién e documentacion se
lles solicite.

12. Presentar ao Concello, a través do Servizo de Participacién Cidada, no prazo e nos termos
sinalados na clausula décima do presente convenio, a memoria final, sobre o desenvolvemento da
actividade e cumprimento do obxecto do convenio, xunto coa correspondente memoria
economica, que incluira a conta xustificativa de gastos subvencionados e balance anual.

13. Darlle as actividades o maior grao de publicidade, facendo constar expresamente, a través da
presenza destacada do logotipo oficial do Concello de Vigo, subministrado polo servizo de
Participacion Cidada, que se trata dun servizo subvencionado, respectando en todo momento a
sUa imaxe corporativa.

14. Dispor dos permisos e autorizacions necesarias para o desenvolvemento das actividades.

15. Comunicarlle ao Concello de Vigo a obtencién doutras axudas que, para a mesma finalidade,
reciba doutras entidades publicas ou privadas.

16. En xeral, cumprir coas obrigas establecidas para as entidades beneficiarias das subvencions
no artigo 14 da Lei 38/03, de 17 de novembro, Xeral de Subvencions (LXS).

17. Contratar un Seguro de Responsabilidade Civil Xeral, no que se inclia a responsabilidade por
danos que poida causar a entidade a terceiros.

Segundo.- O Concello de Vigo, pola sua parte, comprométese a:
1.Artellar os medios técnicos para a orientacion, supervision e avaliacion das actividades.

2.Conceder directamente & entidade “Asociacion de Personas Sordas de Vigo” unha subvencion
por importe de 7.000 €, con cargo a partida orzamentaria n° 9240 4890008, denominada
“Convenio Asociacion Xordos”, co obxecto de axudar ao financiamento dos custes salariais,
derivados da contratacion, a tempo parcial dun profesional intérprete da lingua de signos, durante

0s meses de marzo a setembro de 2021 (15/03/21 — 30/09/21).
3.Respectar a estrutura organizativa da “Asociacion de Personas Sordas de Vigo”.

4.0Obter e requirir a informacidn necesaria, a fin de determinar o cumprimento por parte da
asociacion da accién conveniada.

5.Determinar, & vista da informacion e documentacion achegada no momento da xustificacion,
segundo o disposto na clausula décima, a correcta execucidon e cumprimento dos obxectivos
marcados e, no seu caso, liquidar as contias correspondentes en concepto de axuda econémica
derivada da sua execucion.

Terceiro.- A colaboracion do Concello de Vigo concrétase na concesion dunha subvencién
nominativa formalizada mediante o presente convenio, que non derivara en ningun tipo de relacion
laboral entre o Concello de Vigo e o persoal contratado directa o indirectamente pola “Asociacion
de Personas Sordas de Vigo” no desenvolvemento das actividades subvencionadas.

Cuarto.- En virtude do art. 19.2 LXS, esta subvencidon serd compatible con calquera outras
subvencions ou axudas para a mesma finalidade, procedentes de calquera outra administracion
ou ente publico ou privado, nacionais, da Unién Europea ou de organismos internacionais.

A entidade beneficiaria deberd comunicar ao Concello de Vigo a obtencién doutras subvencions,
axudas, ingresos ou recursos que financien a actividade subvencionada. Esta comunicacion
debera efectuarse no momento en que se cofieza e, en todo caso, coa presentacion da
xustificacion da subvencién outorgada.

En calquera caso, o importe total da subvencién ou subvenciéns recibidas non podera superar,
illadamente ou en concorrencia con outras, o da actividade subvencionada, suposto no que se
procederd na forma prevista nos artigos art. 37.3 da Lei Xeral de Subvenciéons e 34 do RD
887/2006, de 21 de xufio, polo que se aproba o Regulamento da Lei 38/2003, de 17 de novembro,
Xeral de Subvencions.

Quinto .- Para facilitar a administracion do convenio poderase tramitar un pago anticipado de ata o
50% da axuda outorgada polo Concello, que supora a entrega de fondos con caracter previo a
xustificacion, como financiamento necesario para levar a cabo a prestacion do servizo obxecto do
presente convenio, previa peticion da entidade, na que xustifiqgue o destino dos fondos solicitados
e a necesidade financeira dos mesmos. O 50% restante aboarase logo da xustificacion da

totalidade do programa conveniado, tal e como se establece na clausula décima deste convenio.

A tal efecto e coa finalidade de cumprir co establecido no artigo 34.4 da Lei 38/2003, de 17 de
novembro, Xeral de Subvencions, a entidade presentara declaracion xurada de non atoparse en
ningunha das situacions establecidas nos artigos anteriormente referendados e, conforme ao
artigo 31.6 da Lei 9/2007 de Subvencions de Galicia de 13 de xufio.

De conformidade co art. 42 e ss. do RD 887/06, neste caso, Optase por non esixir ningun tipo de
garantia & entidade beneficiaria, xa que se ten en conta tanto o caracter social da actividade
subvencionada, como a traxectoria das anteriores colaboracions coa “Asociacion de Personas
Sordas de Vigo”.

Sexto.- Se o0 custe total da actividade subvencionada resultase ser menor que o contemplado
para a concesion da subvencién ou se reduciran na execucion da actividade subvencionada as
actuaciéns ou elementos previstos como integrantes da mesma, procedera a reducién da
subvencion na mesma proporcién. A comunicacion destas circunstancias ao Concello debera
efectuarse no momento en que se cofieza e, en todo caso, con anterioridade & xustificacién da
aplicacién dada aos fondos recibidos.

Sétimo.- A entidade beneficiaria non podera subcontratar con terceiros a execucion do servizo
gue constitie o obxecto do convenio. Queda fora deste concepto a contratacion daqueles gastos
nos que tefia que incorrer para a realizaciéon por si mesma da actividade subvencionada.

Oitavo.- A entidade beneficiaria debe dar a adecuada publicidade do financiamento municipal do
proxecto subvencionado mediante a insercion do logotipo oficial do Concello de Vigo en todo o
material divulgativo ou informativo que se publique ao respecto. Asi mesmo, colocard, en lugar
preferente da sede social da entidade, un cartel publicitario, anunciando a colaboracion publica do
Concello de Vigo no financiamento das actividades da asociacion para o ano 2021.

Noveno.- A presente subvencién esta suxeita aos requisitos de publicidade esixidos por mor do
artigo 3 da Lei 19/2013, de 9 de decembro, de transparencia, acceso a informacién publica e bo
goberno, resultando suxeitos obrigados polas disposicions do capitulo Il do titulo I: os partidos
politicos, organizaciéns sindicais e organizacibns empresariais e as entidades privadas que
perciban durante o periodo dun ano axudas ou subvenciéns publicas nunha contia superior a
100.000 euros ou cando polo menos o 40% do total dos seus ingresos anuais tefian caracter de
axuda ou subvencion publica, sempre que alcancen como minimo a cantidade de 5.000 euros.

Décimo.- O pagamento da subvencion realizarase logo de que a beneficiaria xustifique o
cumprimento do obxecto do convenio. A xustificacion da subvencion realizarase pola “Asociacion
de Personas Sordas de Vigo” mediante a presentacion dunha memoria final, coa sUa
correspondente memoria xustificativa que acredite o cumprimento total do obxecto e condiciéns do
convenio. O prazo maximo para achegar esta xustificacion sera o 30 de setembro de 2021.

En cumprimento da obriga imposta polo artigo 14.2.a) da Lei 39/2015, do 1 de outubro de
Procedemento Administrativo Comin das Administracions Publicas (LPAC), establécese o
emprego do trdmite en lifia para presentar e tramitar a conta xustificativa da subvencion outorgada
a través da sede electronica do Concello de Vigo, mediante o Rexistro Xeral (Tramitacion por
internet). Require identificacion e sinatura electrénica, por calquera das modalidades admitidas
polo Concello de Vigo, que se poden consultar no enlace

https://sede.vigo.org/expedientes/usuarios/login.jsp?lang=gal, do mesmo xeito que para concorrer
ao procedemento.

A tenor do disposto no art. 81 do Regulamento da LXS establécese o emprego de medios
electronicos, informaticos e telematicos para o procedemento de xustificacion das subvencions,
con indicacién dos tramites que deberan ser cumprimentados por via electrénica, informética ou
telemética e os medios electronicos e sistemas de comunicacion utilizables, que deberan
axustarse &s especificacions que se establezan por Orde do Ministerio de Economia e Facenda
(Orde EHA/2261/2007, do 17 de xullo, pola que se regula o emprego de medios electrénicos,
informaticos e telematicos na xustificacion de subvenciéns). A tal efecto, a entidade beneficiaria
achegard a documentacion xustificativa por medios electrénicos, informaticos e telematicos (EIT),
resultando esixible a aportacién de facturas electronicas e/ou copias dixitalizadas das facturas
orixinais en papel, asinadas electronicamente.

Xa que logo, para proceder & xustificacion do cumprimento da finalidade para a que se concedeu
a subvencién e, no seu caso, da aplicacibn dos fondos recibidos, debera achegar a conta
xustificativa (integrada pola memoria de actividades e a memoria econdmica dos gastos
incorridos) a través da sede electrénica do Concello de Vigo, por calquera dos mecanismos de
identificacion e sinatura electronica admitidos na sede electronica, que se poden consultar no

enlace https://sede.vigo.org/expedientes/usuarios/login.jsp?lang=ga

Os documentos que requiran sinatura, deberan asinarse dixitalmente antes do seu envio a
través da sede electrénica.

A conta xustificativa contera, con caracter xeral, a seguinte documentacion:
a) Solicitude de abono da subvencién asinada dixitalmente.

b) Memoria descritiva das actuacions realizadas asinadas dixitalmente, xustificativas do
cumprimento das condicibns impostas na concesion da subvencion, con indicacion das
actividades realizadas e dos resultados obtidos, e nos que figurara, como minimo e para cada
unha delas, a seguinte informacion:

1. Denominacion do programa, proxecto ou gasto subvencionado.

2. Datas e lugar de prestacion do servizo.

3. Colectivo destinatario, nimero de beneficiarios e programacién desenvolvida.

4. Nos cursos de formacién, engadirase ao anterior e en folla aparte, o programa do curso e horas
de formacion.

5. Actuacions realizadas.

6. Dous exemplares do material de informacién, boletins ou libros editados e publicidade
relacionada coa actividade subvencionada.

7. No seu caso, memoria de prensa e comunicacion.

8. No seu caso, rexistro fotografico e/ou audiovisual.

9. Acreditar, mediante insercion, en lugar destacado, do logotipo oficial do Concello de Vigo a
difusién publica da colaboracién municipal no financiamento.

¢) Unha memoria econémica asinada dixitalmente, na que se relacionaran, de forma numerada e
correlativa, os gastos efectuados, con identificacion do emisor/traballador, concepto dos gastos,
CIF/NIF do emisor/traballador, n® documento xustificativo, data do documento, Base
factura/némina, no seu caso, IVE/IRPF, e importe total que se imputa & subvencién. Asi mesmo,
riscarase cun “X” diante do documento cuxo orixinal se achega, e reflectirase a suma total dos
gastos xustificados e a suma total dos documentos orixinais achegados, tendo presente que
deben xustificarse gastos por importe igual ou superior ao proxecto que serviu de base para a
concesion da subvencion, e orixinais pola parte subvencionda, na forma prevista na Base 38.4 das

Bases de Execucion do Orzamento.

A parte do gasto do proxecto ou actividade non subvencionada xustificarase con copias de
facturas dixitalizadas asinadas electrénicamante, podendo substituirse pola presentacion
dunha certificacién na que se acredite que o programa ou actividade que foi obxecto de
subvencion foi executada na sua totalidade.

d) Dos documentos xustificativos relacionados, achegaranse facturas electrénicas elou copias
dixitalizadas das facturas orixinais, asinadas electrénicamente, que deben cubrir, como
minimo, o importe da subvencion concedida, e ordenados correlativamente segundo o numero de
orde asignado na relacién numerada. Debera terse en conta, con caracter xeral €, no seu caso,
que:

- en ningln caso se admitiran simples recibos e/ou tiques de caixa, notas de entrega, albaras,
resgardos bancarios...

- de conformidade co caracter finalista das subvencidns, non se admitiran documentos
xustificativos que correspondan a conceptos non presupostados no proxecto

- as retribucidns de persoal xustificaranse mediante:

* Contrato de traballo

* Boletins de cotizacion & Seguridade Social: Recibo de liquidacién de cotizacions (RLC) e
Relacion nominal de traballadores (RNT), ou documento equivalente expedido pola Tesoureria
Xeral da Seguridade Social.

* Néminas correspondente aos meses imputados.

» Modelo 111 (retenciéns e ingresos a conta do IRPF) e xustificantes do seu pagamento.

» Documentos bancarios correspondentes que xustifiquen o pagamento das néminas do persoal
(transferencia bancaria, cheque nominativo, certificacions)

- as facturas ou minutas por prestaciéon de servizos profesionais deberan conter os mesmos
elementos que os especificados para as facturas, e tratdndose de persoas fisicas debera constar
nas mesmas a pertinente retencion do IRPF, asi como a acreditacion de que se practicou e
liquidou ante a Axencia Estatal da Administracion Tributaria dita retencion

- non se consideraran gastos subvencionables os impostos indirectos cando sexan susceptibles
de recuperacion ou compensacion, caso no que, tratandose de facturas, computaranse o gastos
acreditados deducido o IVE e/ou o IRPF

- xustificaranse as retencions e ingresos a conta do IRPF, asi como, o abono das cotas da
Seguridade Social, ainda que estas cantidades non sexan imputables a subvencion

- cando se inclian gastos de seguros, achegarase fotocopia do correspondente contrato vixente
durante o periodo subvencionado e o recibo de pagamento

e) Unha relacion detallada doutros ingresos ou subvenciéns que financien a actividade
subvencionada con indicacion do importe e a sla procedencia ou, no seu caso, declaracion
responsable de non percepcién doutras axudas para a mesma finalidade procedentes doutras
administraciéns ou entidades publicas ou privadas, nacionais, da Uniébn Europea ou de
Organismos Internacionais.

f) A beneficiaria debera estar ao corrente no seu cumprimento coas obrigas tributarias e coa
Seguridade Social.

g) Declaracién responsable asinada dixitalmente do perceptor, acreditativa dos seguintes
extremos:

- Da veracidade da informacion e da autenticidade da documentacion achegadas.

- Que os xustificantes acreditativos dos gastos que se presenten se aplicaron a actividade
subvencionada.

- Que foron abonados aos seus expedicionarios ou, no seu caso, aos titulares do dereito que
incorporan.

- Cando se xustifiqguen gastos que constitan rendementos incluidos no ambito de aplicaciéon do
Imposto sobre a Renda das Persoas Fisicas e suxeitos a retencion, que foi practicada a pertinente
retencion, asi como que a mesma foi declarada, liquidada e ingresada na Axencia Estatal da
Administracion Tributaria.

- Carta de pago do reintegro que proceda en supostos de remanentes non aplicados, excesos
obtidos sobre o custe de actividade subvencionada e o interese de demora correspondente
(artigos 19.3 e 37.3 da Lei 38/2003, de 17 de novembro, Xeral de Subvencions, e art. 17.3 e 33.3
da Lei 9/2007, de 13 xufio de subvencions de Galicia).

- No seu caso, de non deducién do IVE, cuxo importe, derivado dos gastos da axuda a xustificar é
asumido pola entidade beneficiaria ao non poder deducilo.

- Que o programa ou actividade subvencionada que se indica a continuacion foi executada na sta
totalidade.

h) Fotocopia do contrato de traballo.

i) No caso de solicitude de anticipo, declaracién responsable de non incorrer en ningunha das
prohibicidns o situacions do art. 31.6 LSG.

Décimo primeiro.- A subvencion aboaraselle a entidade, mediante transferencia bancaria & conta
corrente nimero ES05 1491 0001 2921 88400424 (TRIODOS BANK).

Décimo segundo.- Antes de proceder ao pago da subvencién a entidade beneficiaria debera
estar ao corrente no pagamento das sUas obrigas fiscais e para coa Seguridade Social, 0 que
podera realizar por medio dunha declaraciéon responsable, ao abeiro do artigo 31.7 €) da Lei
9/2007 de Subvencidons de Galicia.

Décimo terceiro.- Seran gastos subvencionables os que de xeito indubidable respondan a
natureza da actividade subvencionada e se realicen no 2021 no periodo comprendido entre o
15/03/2021 ao 30/09/2021.

Xustificaranse os gastos polo concepto e importe solicitados: 0s gastos subvencionados tefien
caracter finalista, non se admite compensacion ou substitucion por outros conceptos ou importes
diferentes aos consignados na solicitude de subvencion.

Décimo cuarto.- A realizaciéon da actividade subvencionada e o cumprimento da finalidade que
determinou a concesion da subvencidon sera comprobada polo servizo da Concellaria
Participacion Cidad4 e Festas. A xefa do servizo de Participacion Cidada emitirda informe ao
respecto facendo constar, no seu caso, todas aquelas circunstancias que poidan resultar
relevantes en orden a considerar incumprida ou defectuosamente cumprida a actividade
subvencionada.

Décimo quinto.- A entidade beneficiaria debera facilitar toda a informacién que lle sexa requirida
pola Concellaria de Participacion Cidada e Festas e pola Intervencion Xeral Municipal, Tribunal de
Contas e Consello de Contas no exercicio das suas funciéns de fiscalizacion e control do destino

das subvenciéns.

Décimo sexto.- Procedera ao reintegro das cantidades percibidas e a esixencia de xuros de
demora desde o pagamento da subvencién ata a data na que se acorde a procedencia do
reintegro nos casos do artigo 37 da LXS.

Cando o incumprimento da actividade se traduza nunha diminucion significativa do proxecto
subvencionado, traducible a termos econdmicos en funcion do proxecto presentado e o seu
presuposto, que non implique verdadeiro incumprimento do obxectivo da subvencidon, procedera o
reintegro da subvencién na mesma proporcién. En todo caso procedera o reintegro do exceso da
subvencion sobre o custo da actividade subvencionada.

Décimo sétimo.- En canto as infraccions e sancidns en que poida incorrer a beneficiaria da
subvenciéon a que se refire este convenio e procedemento para a sta apreciacién e imposicién,
estarase ao disposto no Titulo IV da Lei Xeral de Subvencions e, no seu caso, , Titulo IV da Lei de
Subvencions de Galicia e na Lei 39/2015 de Procedemento Administrativo Comudn das
Administracions Publicas para o exercicio da potestade sancionadora.

Décimo oitavo.- A entidade beneficiaria esta informada de que os datos persoais facilitados nos
anexos, son indispensables para a xestién da subvencion e seran incorporados a un ficheiro
municipal aos exclusivos efectos da instrucion do procedemento para a concesion obxecto do
presente convenio, a practica da publicacion, comunicaciéns e notificacions de obrigatorio
cumprimento, o seguimento e comprobacion da actividade subvencionada e demais actuacions
previstas na normativa reguladora das subvencions, en orden & conclusién do proceso de
subvencion, polo que a sta achega € obrigatoria.

O Concello de Vigo ten a condicidon de responsable deses datos e asume todas as obrigas
derivadas da Lei 3/2018, de 5 de decembro, de Proteccion de Datos e Garantia dos Dereitos
Dixitais e do Regulamento (UE) 2016/679 — RXPD do Parlamento Europeo e do Consello sobre
proteccion de datos de caracter persoal e das demais disposicions vixentes nesta materia.

A lexitimacién do tratamento deses datos estd baseada no consentimento expreso das persoas
interesadas en participar no procedemento e no exercicio lexitimo das competencias legais do
Concello de Vigo, conforme coa normativa de réxime local e sectorial aplicable.

O prazo de conservacion dos datos facilitados sera o necesario para a completa execucién do
procedemento, incluido o prazo de prescricién a efectos de posibles responsabilidades derivadas
da actividade ou do dito tratamento.

Os datos poderan ser cedidos tamén a outras Administraciéns publicas cando sexa necesario para
a correcta prestacion do servizo ou ben en cumprimento dun mandato legal ou xudicial. Tamén
poderan ser verificados e cotexados con calquera outros dos que as demais Administracions
dispofian a fin de comprobar a sta exactitude e veracidade.

As persoas interesadas poderan exercitar os dereitos de acceso, rectificacion, supresion,
oposicion, limitacion do tratamento e portabilidade, asi como opofierse a toma de decisions
individuais automatizadas, incluida a elaboracion de perfis, na forma prevista na normativa
vixente, perante o érgano responsable do ficheiro (Concello de Vigo). Asi mesmo, tefien dereito a
presentar unha reclamacion perante a Axencia Espafiola de Proteccion de Datos (www.aepd.es).

Poderan obter mais informacion na web municipal ou contactando co delegado de proteccion de

datos no enderezo: dpd.vigo@vigo.org

Décimo noveno.- A concesion da subvencién obxecto do presente convenio rexerase pola Lei
38/2003 do 17 de novembro, xeral de subvencions e o RD 887/2006, de 21 de xufio, polo que se
aprobou o seu regulamento, nos seus preceptos basicos; a lexislacion basica do estado en
materia de réxime local; a Lei 9/2007, de 13 de xufio, de subvencidns de Galicia; os preceptos

non basicos da Lei 38/2003 e do RD 887/2006;

polos pactos que se contefien neste convenio; as

Bases de Execucion do vixente orzamento municipal e as restantes normas de dereito
administrativo, e no seu defecto, as normas de dereito privado.

Vixésimo.- A presente subvencion se rexistrard na BDNS no momento da concesion do convenio,
conforme establece a Lei 38/2003 do 17 de novembro, Xeral de Subvencions e no portal de

transparencia do Concello de Vigo.

Vixésimo primeiro.- O convenio entrara en vigor no momento da suUa sinatura e despregara o0s
seus efectos ata o completo desenvolvemento do proxecto subvencionado (2021).

E, en proba da sUa conformidade, firman o presente convenio, en Vigo, data sinatura dixital,

Polo Concello de Vigo
O Concelleiro Delegado da Area de
Participacion Cidada e Festas

Pablo Luis Estévez Rodriguez

”

Pola "Asociacién de Personas Sordas de Vigo
O Presidente

Antonio Castro Neira

A Secretaria de Administracién Municipal
Susana Gallardo Farifia

